








 

[bookmark: _w3ck8xoaha5l]ܬܲܫܪܵܪܵܐ ܫܲܢ݇ܬܵܝܵܐ ܕܪܚܵܫܬܵܐ ܠܵܩܵܕ݇ܡܵܐ ܕܣܬܪܵܬܝܼܓ̰ܵܐ ܕܦܪܝܼܫܘܼܬܵܐ ܡܲܪܕܘܼܬܵܢܵܝܬܵܐ ܘܠܸܫܵܢܵܝܬܵܐ ܕܫܲܢ݇ܬܵܐ 2025: ܓܕܝܼܡܘܼܬܵܐ
[bookmark: _ulnki0n1ohff]ܒܘܼܬ ܐܵܗܵܐ ܬܲܫܪܵܪܵܐ
ܒܣܝܼܩܘܿܡܵܐ ܕ 30 ܢܝܼܣܵܢ 2024، ܘܲܟܝܼܠܘܼܬܵܐ ܐܲܬܪܵܝܬܵܐ ܕܥܲܪܵܒܼܘܼܬܵܐ ܕܡܥܲܘܟܼܘܼܬܵܐ (National Disability Insurance Agency (NDIA)) ܦܪܝܼܣܠܵܗܿ ܠܣܬܪܵܬܝܼܓ̰ܵܐ ܕܦܪܝܼܫܘܼܬܵܐ ܡܲܪܕܘܼܬܵܢܵܝܬܵܐ ܘܠܸܫܵܢܵܝܬܵܐ ܩܵܐ ܫܸܢܹܐ ܕ 2024 ـ 2028.
ܬܲܫܪܵܪܵܐ ܡܲܚܙܘܼܝܹܐ ܝܠܹܗ ܪܚܵܫܬܵܐ ܠܵܩܵܕ݇ܡܵܐ ܕܦܠܵܛܹܐ ܕܕܝܼܲܢ ܕܩܵܐ ܡܸܬܚܵܐ ܟܸܪܝܵܐ ܕܥܸܕܵܢܵܐ ܕܣܬܪܵܬܝܼܓ̰ܵܐ ܘ ܚܘܼܛܵܛܵܐ ܕܥܒܼܵܕܵܐ ܡܼܢ ܣܝܼܩܘܿܡܵܐ ܕ 30 ܢܝܼܣܵܢ 2024 ܗܲܠ 30 ܢܝܼܣܵܢ 2025.
ܬܲܫܪܵܪܵܐ ܟܡܝܼܠܵܐ ܝܼܠܹܗ ܥܲܠ ܫܲܘܦܵܐ ܐܸܠܸܟܬܪܘܿܢܵܝܵܐ ܕ NDIA. 
[bookmark: _rmo5eaa4lsqo]ܣܬܪܵܬܝܼܓ̰ܵܐ ܕ CALD
ܟܢܘܼܫܝܵܬܹܐ ܕܦܪܝܼܫܹܐ ܝܢܵܐ ܡܲܪܕܘܼܬܵܢܵܐܝܼܬ ܘܠܸܫܵܢܵܐܝܼܬ (CALD) ܝܼܢܵܐ ܪܵܒܵܐ ܐܵܢܲܢܩܵܝܹܐ ܩܵܐ ܟܢܘܼܫܬܵܐ ܘܗܝܵܝܘܼܬܵܐ ܐܘܿܣܬܪܵܠܵܝܬܵܐ. 
ܐܲܚܢܲܢ ܝܵܕܥܲܚ ܐ݉ܢܵܫܹܐ ܕܡ̣ܢ ܟܢܘܼܫܝܵܬܹ̈ܐ ܕ CALD ܕܐܝܼܬܠܗܘܿܢ ܡܥܲܘܟ݂ܘܼܬܵܐ ܡܢܲܣܘܼܝܹܐ ܝܢܵܐ ܟܘܼܬܵܫܹܐ ܝܼܚܝܼܕܵܝܹܐ ܒܝܠܵܦܬܵܐ ܒܘܼܬ ܡܛܵܝܬܵܐ ܠܐܸܣܟܹܝܡܵܐ ܐܲܬܪܵܝܵܐ ܕܥܲܪܵܒܼܘܼܬܵܐ ܕܡܥܲܘܟ݂ܘܼܬܵܐ (National Disability Insurance Scheme (NDIS)) ܘܡܲܦܠܲܚܬܹܗ.
ܣܬܪܵܬܝܼܓ̰ܵܐ ܘܚܘܼܛܵܛܵܐ ܕܥܒܼܵܕܵܐ ܡܲܚܙܘܼܝܹܐ ܝܠܹܗ ܕܐ݇ܣܝܼܪܘܿܗܿ ܝܘܲܚ ܓܵܢܲܢ ܒܩܵܘܠܵܐ ܠܦܠܵܚܵܐ ܥܲܡ ܐ݇ܢܵܫܹܐ ܕܐܝܼܬܠܗܘܿܢ ܡܥܲܘܟ݂ܘܼܬܵܐ ܡܼܢ ܟܢܘܼܫܝܵܬܹܐ ܕ CALD. ܐܲܚܢܲܢ ܒܵܥܝܲܚ ܕܗܲܝܸܪܲܚ ܠܗܘܿܢ ܕܡܵܛܝܼ ܠܦܠܵܛܹܐ ܡܼܢ ܐܸܣܟܹܝܡܵܐ ܕܫܲܘܝܵܐ ܝܢܵܐ ܥܲܡ ܐ݇ܢܵܫܹܐ ܐ݉ܚܹܪ݇ܢܹܐ ܕܐܝܼܬܠܗܘܿܢ ܡܥܲܘܟ݂ܘܼܬܵܐ.
ܢܝܼܫܹܐ ܕܣܬܪܵܬܝܼܓ̰ܵܐ
· ܥܒܼܵܕܬܵܐ ܕܡܛܵܝܬܵܐ ܠ NDIS ܘܫܲܘܬܲܦܬܵܐ ܓܵܘܹܗ ܕܗܵܘܝܼ ܒܘܼܫ ܗܵܣܵܢܵܝ ܩܵܐ ܟܢܘܼܫܝܵܬܹܐ ܕ CALD.
· ܥܒܼܵܕܬܵܐ ܕܵܐܟܼܝܼ ܚܘܼܛܵܛܹܐ ܕ NDIS ܡܲܚܙܘܼܝܹܐ ܝܢܵܐ ܠܣܢܝܼܩܘܼܝܵܬܹܐ ܕܫܲܘܬܦܵܢܹܐ ܕ CALD ܕܗܵܘܝܼ ܒܘܼܫ ܨܦܵܝܝܼ.
· ܥܒܼܵܕܬܵܐ ܕܢܸܣܝܵܢܵܐ ܕ NDIS ܩܵܐ ܫܲܘܬܦܵܢܹܐ ܕ CALD ܕܗܵܘܹܐ ܒܘܼܫ ܨܦܵܝܝܼ.
ܣܬܪܵܬܝܼܓ̰ܵܐ ܐܝܼܬܠܵܗܿ 6 ܓܹܒܵܢܹܐ ܕܩܲܕܡܵܝܘܼܬܵܐ:
ܒܸܢܝܵܢܵܐ ܬܲܚܬܵܝܵܐ
ܥܒܼܵܕܬܵܐ ܕܛܲܟܼܣܹܐ ܕܡܕܲܒܲܪܬܵܐ (ܣܸܣܬܝܼܡܹܐ) ܘܐܘܼܪܚܵܬܹܐ ܕܥܒܼܵܕܬܵܐ ܕܦܘܼܠܚܵܢܵܐ ܕܕܝܼܲܢ ܕܗܵܘܝܼ ܒܘܼܫ ܨܦܵܝܝܼ ܠܣܢܵܕܵܐ ܩܵܐ ܫܲܘܬܦܵܢܹܐ ܕ CALD.
ܡܨܵܝܬܵܐ ܕܦܵܠܵܚܹܐ
ܡܲܙܝܲܕܬܵܐ ܕܡܗܝܼܪܘܼܝܵܬܹܐ ܕܦܵܠܵܚܹܐ ܠܥܢܵܝܵܐ ܒܐܘܼܪܚܵܐ ܒܘܼܫ ܨܦܵܝܝܼ ܠܣܢܝܼܩܘܼܝܵܬܹܐ ܡܲܪܕܘܼܬܵܢܵܝܹܐ ܕܫܲܘܬܦܵܢܹܐ.
ܝܵܗܒܼܫܩܵܠܹܐ ܡܸܬܡܲܛܝܵܢܹܐ
ܫܲܪܲܟܬܵܐ ܕܡܵܘܕܥܵܢܘܼܬܵܐ ܒܐܘܼܪܚܵܐ ܒܘܼܫ ܡܘܼܚܸܒܬܵܐ ܩܵܐ ܟܢܘܼܫܝܵܬܹܐ ܕ CALD.
ܫܘܼܩܹܐ
ܗܲܝܲܪܬܵܐ ܕܡܙܲܘܸܕܵܢܹܐ ܕ NDIS ܕܡܲܩܪܸܒܼܝܼ ܚܸܠܡܲܬܹܐ ܕܡܵܠܝܼ ܠܣܢܝܼܩܘܼܝܵܬܹܐ ܡܲܪܕܘܼܬܵܢܵܝܹܐ ܕܫܲܘܬܦܵܢܹܐ ܕ CALD، ܕܒܲܝܬܘܼܝܵܬܲܝܗܝ ܘܕܡܲܣܸܡܵܢܹܐ ܕܒܵܠܵܐ ܥܲܠܲܝܗܝ.
ܒܘܼܝܵܢܹܐ ܕܡܵܘܕܥܵܢܘܼܬܵܐ
ܒܘܼܝܵܢܹܐ ܕܡܵܘܕܥܵܢܘܼܬܵܐ ܒܘܼܫ ܨܦܵܝܝܼ ܠܥܒܼܵܕܬܵܐ ܕܚܸܠܡܲܬܹܐ ܡܘܼܩܪܸܒܼܹܐ ܩܵܐ ܫܲܘܬܦܵܢܹܐ ܕ CALD ܕܗܵܘܝܼ ܒܘܼܫ ܨܦܵܝܝܼ.
ܡܛܵܝܬܵܐ
ܚܸܠܡܲܬܹܐ ܠܸܐ݇ܣܵܪܵܐ ܥܲܡ ܘܡܲܠܲܦܬܵܐ ܕܐܵܡܝܼ ܟܢܘܼܫܝܵܬܹܐ ܕ CALD ܕܠܹܐ ܝܢܵܐ ܡܸܛܝܹܐ ܠ NDIS.

[bookmark: _l5otcpx4ki0v]ܚܘܼܛܵܛܵܐ ܕ NDIA ܩܵܐ ܚܒܼܝܼܫܘܼܬܵܐ ܕ CALD ܩܵܐ 2024 ܗܲܠ 2027
ܒܝܲܪܚܵܐ ܕܐ݇ܝܵܪ 2024، ܐܲܚܢܲܢ ܦܪܝܼܣܠܲܢ ܚܘܼܛܵܛܵܐ ܕ NDIA ܕ ܚܒܼܝܼܫܘܼܬܵܐ ܕ CALD ܩܵܐ 2024 ܗܲܠ 2027. ܐܵܗܵܐ ܗܲܝܘܼܪܲܢ ܝܼܠܹܗ ܕܡܲܒܪܲܚ ܚܕܵܐ ܕܘܼܟܬܵܐ ܕܦܘܼܠܚܵܢܵܐ ܐܲܝܟܵܐ ܕܐ݉ܢܵܫܹܐ:
· ܪܵܓܼܫܝܼ ܕܐܝܼܬܠܗܘܿܢ ܩܲܕܪܵܐ
· ܡܵܨܝܼ ܕܡܲܝܬ݇ܝܼ ܓܵܢܵܬܲܝܗܝ ܫܲܪܝܼܪܸܹܐ ܠܦܘܼܠܚܵܢܵܐ. 
ܝܼܠܵܗܿ ܚܕܵܐ ܐܘܼܪܚܵܐ ܕܐܲܚܢܲܢ ܒܸܥܒܼܵܕܘܿܗܿ ܝܘܲܚ ܡܵܨܝܵܢܘܼܬܵܐ ܕܦܵܠܵܚܹܐ ܕܗܵܘܝܵܐ ܒܘܼܫ ܨܦܵܝܝܼ ܐܲܝܟܼ ܚܲܕ ܣܲܗܡܵܐ ܕܣܬܪܵܬܝܼܓ̰ܵܐ.
ܚܘܼܛܵܛܵܐ ܕܚܒܼܝܼܫܘܼܬܵܐ ܐܝܼܬܠܹܗ 28 ܥܒܼܵܕܹܐ ܕܐܲܚܢܲܢ ܒܸܕ ܡܲܦܠܸܚܲܚ ܠܗܘܿܢ ܒܹܝܠ 2024 ܘ 2027. ܥܒܼܵܕܹܐ ܒܸܕܒܼܵܩܵܐ ܝܢܵܐ ܥܲܡ 4 ܓܹܒܵܢܹܐ ܕܩܲܢܛܪܲܢܬܵܐ ܕܪܸܥܝܵܢܵܐ:
· ܡܲܨܝܵܢܘܼܬܵܐ ܡܲܪܕܘܼܬܵܢܵܝܵܐ ܘܪܹܫܵܢܘܼܬܵܐ
· ܡܲܪܕܘܼܬܵܐ ܚܵܒܼܘܿܫܬܵܐ 
· ܫܘܼܝܵܫܵܐ ܘܐܘܼܪܚܵܐ ܕܦܘܼܠܚܵܢܵܐ ܚܵܒܼܘܿܫܹܐ
· ܡܛܲܘܪܵܢܘܼܬܵܐ ܕܫܸܕܬܵܐ (ܐܘܼܡܵܢܘܼܬܵܐ) ܘܫܘܼܫܵܛܵܐ
ܐܲܚܢܲܢ ܡܘܼܩܪܸܒ݂ܹܐ ܝܘܲܚ ܚܲܕ ܡܸܢܝܵܢܵܐ ܕܥܒܼܵܕܹܐ ܐܵܢܲܢܩܵܝܹܐ ܘܫܘܼܪܝܹܐ ܝܘܲܚ ܒܡܲܩܪܲܒ݂ܬܵܐ ܒܐܵܢܝܼ ܦܵܝܫܵܢܹܐ.
[bookmark: _aobj1i9pbnfp]ܕܵܣܬܹܐ ܡܗܲܕܝܵܢܹܐ ܓܵܘܵܝܹܐ ܘܒܲܪܵܝܹܐ ܕ CALD
ܐܲܚܢܲܢ ܡܘܼܒܪܹܐܠܲܢ ܚܕܵܐ ܕܵܣܬܵܐ ܡܗܲܕܝܵܢܬܵܐ ܒܲܪܵܝܬܵܐ. ܐܵܗܵܐ ܐܲܟܘܼܕܹܐ ܝܠܹܗ ܕܐܲܚܢܲܢ ܟܹܐ ܫܵܡܥܲܚ ܘܡܵܘܕܲܚ ܠܩܵܠܹܐ ܕܐ݇ܢܵܫܹܐ ܡܼܢ ܒܲܬܪܵܝܘܵܬܹܐ ܕ CALD ܕܐܝܼܬܠܗܘܿܢ ܡܥܲܘܟ݂ܘܼܬܐ.
· ܗܲܕܵܡܹܐ ܒܸܚܒܼܵܫܵܐ ܝܢܵܐ ܐ݇ܢܵܫܹܐ ܕܢܘܼܣܸܝܹܐ ܝܢܵܐ ܝܲܢ ܐܵܢܝܼ ܕܝܵܕܥܝܼ ܠܣܢܝܼܩܘܼܝܵܬܹܐ ܕܐ݇ܢܵܫܹܐ ܕܡ̣ܢ ܒܲܬܪܵܝܘܵܬܹܐ ܕ CALD ܕܐܝܼܬܠܗܘܿܢ ܡܥܲܘܟ݂ܘܼܬܵܐ. 
· ܕܵܣܬܵܐ ܟܹܐ ܓ̰ܵܡܥܵܐ ܬܪܹܝܢ ܓܵܗܹܐ ܓܵܘ ܝܲܪܚܵܐ. 
ܐܲܚܢܲܢ ܐܵܦ ܡܘܼܒܪܹܐܠܲܢ ܕܵܣܬܵܐ ܡܵܠܘܼܟ݂ܵܝܬܵܐܓܵܘܵܝܬܵܐ ܕ CALD. ܐܲܝܵܐ ܟܹܐ ܡܲܩܪܸܒܼܵܐ ܗܲܝܲܪܬܵܐ ܘܟܲܦܝܼܠܘܼܬܵܐ ܩܵܐ ܡܲܦܠܲܚܬܵܐ ܕܥܒܼܵܕܹܐ ܕܣܬܪܵܬܝܼܓ̰ܵܐ. 
ܗܲܕܵܡܹܐ ܒܸܚܒܼܵܫܵܐ ܝܢܵܐ:
· ܟܙܝܼܪܵܝܵܐ (ܒܵܛܵܠ) ܕ CALD ܕ NDIA
· ܦܵܠܵܚܹܐ ܕܚܸܠܡܲܬ ܕܡܕܲܒܪܵܢܵܐ ܡܩܲܕܡܵܐ 
· ܡܕܲܒܪܵܢܵܐ ܗܿܘ ܕܟܹܐ ܣܲܟܸܡ ܘܡܲܩܪܸܒܼ ܬܘܼܪܵܨܹܐ ܕܐܸܣܟܹܝܡܵܐ
[bookmark: _yo3uz8l0uxsj]ܥܵܒܼܘܿܕܘܼܝܵܬܹܐ ܕܫܲܪܲܟܬܵܐ ܕܟܢܘܼܫܬܵܐ
ܓܵܘ ܡܸܬܚܵܐ ܕ 12 ܝܲܪܚܹܐ ܗܲܠ ܣܝܼܩܘܿܡܵܐ ܕ 30 ܢܝܼܣܵܢ 2025، ܐܲܚܢܲܢ ܡܘܼܪܚܸܛܠܲܢ 192 ܥܵܒܼܘܿܕܘܼܝܵܬܹܐ ܥܲܡ ܫܘܼܬܐܵܣܹܐ ܕܟܢܘܼܫܬܵܐ ܘܚܸܠܡܲܬܹܐ ܪܹܫܵܝܹܐ. ܐܲܚܢܲܢ ܡܛܹܐܠܲܢ ܠܩܘܼܪܒܵܐ ܠ 2,200 ܡܵܪܲܝ ܗܸܢܝܵܢܵܐ. 
ܥܵܒܼܘܿܕܘܼܝܵܬܹܐ ܥܒܼܝܼܕܠܗܘܿܢ ܠܡܵܘܕܥܵܢܘܼܬܵܐ ܕܟܢܘܼܫܝܵܬܹܐ ܕ CALD ܕܐܬܠܗܘܿܢ ܒܘܼܬ NDIS ܕܗܵܘܝܵܐ ܒܘܼܫ ܨܦܵܝܝܼ. ܢܝܼܫܹܐ ܝܼܗܘܵܘ ܠܗܲܝܘܼܪܹܐ ܩܵܐ ܐ݇ܢܵܫܹܐ ܡܼܢ ܒܵܬܪܵܝܘܵܬܹܐ ܕ  CALD ܕܐܝܼܬܠܗܘܿܢ ܡܥܲܘܟ݂ܘܼܬܵܐ ܕ:
· ܡܵܛܝܼ ܠ NDIS.
· ܡܲܦܠܸܚܝܼ ܠܣܢܵܕܝܵܬܹܐ ܕܡܥܲܘܟ݂ܘܼܬܵܐ. 
ܓܵܘ ܚܲܕ ܛܘܼܦ̮ܣܵܐ، ܐܲܚܢܲܢ ܦܠܝܼܚܠܲܢ ܥܲܡ ܫܲܒܼܟܵܐ ܕܦܘܼܠܚܵܢܵܐ ܐܘܿܣܬܪܵܠܵܝܵܐ ܕܚܘܼܠܡܵܢܵܐ ܕܓܵܘܣܵܢܵܐ (Refugee Health Network of Australia). ܐܲܚܢܲܢ ܡܘܼܪܚܸܛܠܲܢ ܕܘܼܪܝܵܬܹܐ ܠܗܲܝܘܼܪܹܐ ܩܵܐ ܐ݇ܢܵܫܹܐ ܕܦܲܪܡܝܼܠܗܘܿܢ ܐܘܼܪܚܵܬܹܐ ܕܦܘܼܠܚܵܢܵܐ ܕ NDIS ܘܕܵܐܟܼܝܼ ܟܹܐ ܦܵܠܚܝܼ ܥܲܡ ܣܸܣܬܝܼܡܵܐ ܕܚܘܼܠܡܵܢܵܐ. 
ܕܘܼܪܝܵܬܹܐ ܐܵܦ ܗܘܼܝܸܪܠܗܘܿܢ ܩܵܐ ܚܲܒܝܼܪܹܐ:
· ܕܡܲܚܙܝܼ ܩܵܐ ܐ݇ܢܵܫܹܐ ܕܵܐܟܼܝܼ ܡܵܛܝܼ ܠ NDIS
· ܕܐܲܟܸܕܝܼ ܕܐܵܢܝܼ ܡܲܩܪܸܒܼܝܼ ܡܵܘܕܥܵܢܘܼܬܵܐ ܘܣܢܵܕܬܵܐ ܠܚܝܼܡܹܐ ܡܲܪܕܘܼܬܵܢܵܐܝܼܬ ܩܵܐ ܐ݇ܢܵܫܹܐ ܡܼܢ ܒܵܬܪܵܝܘܵܬܹܐ ܕCALD ܕܐܝܼܬܠܗܘܿܢ ܡܥܲܘܟ݂ܘܼܬܵܐ.
[bookmark: _qybjheh2c6e0]ܡܲܦܠܲܚܬܵܐ ܕܣܬܪܵܬܝܼܓ̰ܵܐ
[bookmark: _yze3l9695upq]ܬܘܼܪܵܨܹܐ ܕ NDIS
ܒܝܲܪܚܵܐ ܕܬܸܫܪܝܼܢ ܩܲܕ݇ܡܵܝܵܐ 2024، ܩܵܢܘܿܢܹܐ ܚܲܕܬܹܐ ܕ NDIS (ܩܵܢܘܿܢܵܐ ܕܡܬܲܪܲܨܬܵܐ ܕܐܸܣܟܹܝܡܵܐ ܐܲܬܪܵܝܵܐ ܕܥܲܪܵܒܼܘܼܬܵܐ ܕܡܥܲܘܟ݂ܘܼܬܵܐ [ܡܲܕܥܵܪܬܵܐ ܕ NDIS ܠܐܘܼܪܚܵܐ ܬܪܝܼܨܬܵܐ ܡܸܢܝܵܢܵܐ 1]) ܫܘܼܪܹܐ ܠܗܘܿܢ ܦܠܵܚܵܐ. ܐܵܗܵܐ ܝܼܗܘܵܐ ܡܼܢ ܒܵܬ݇ܪ ܕܘܲܟܝܼܠܘܼܬܵܐ ܦܪܝܼܣܠܵܗܿ ܠܣܬܪܵܬܝܼܓ̰ܵܐ ܘܚܘܼܛܵܛܵܐ ܕܥܒ݂ܵܕܵܐ ܕ CALD.
ܩܵܢܘܿܢܹܐ ܚܲܕܬܹܐ ܝܲܥܢܹܐ ܬܘܼܪܵܨܹܐ ܓܘܼܒܼܪܹܐ ܕ NDIS ܓܵܘ ܡܸܬܚܵܐ ܕ 5 ܫܸܢܹܐ ܐܵܬܝܵܢܹܐ. ܫܲܪܲܟܬܵܐ ܓܵܘ ܣܘܼܟܵܡܵܐ ܕܐܲܢܹܐ ܬܘܼܪܵܨܹܐ ܘܦܪܵܣܬܲܝܗܝ ܝܼܠܵܗܿ ܩܲܕܡܵܝܘܼܬܲܢ ܓܵܘ ܕܐܵܗܵܐ ܥܸܕܵܢܵܐ. 
ܬܘܼܪܵܨܹܐ ܟܹܐ ܡܲܒܪܝܼ ܚܲܕܟܡܵܐ ܟܘܼܬܵܫܹܐ ܥܲܡ ܣܬܪܵܬܝܼܓ̰ܵܐ ܕ CALD. ܐܝܼܢܵܐ ܐܵܢܝܼ ܝܼܢܵܐ ܐܵܦ ܚܕܵܐ ܦܘܼܪܣܵܐ ܠܚܒܼܵܫܵܐ ܣܢܝܼܩܘܼܝܵܬܹܐ ܕܫܲܘܬܦܵܢܹܐ ܕ CALD ܓܵܘ ܕܵܐܟܼܝܼ ܐܲܚܢܲܢ ܣܲܟܸܡܲܚ ܠ NDIS ܠܦܠܵܚܵܐ ܒܕܲܥܬܝܼܕ.
ܡܘܿܕܝܼ ܝܘܲܚ ܐܲܚܢܲܢ ܒܸܥܒܼܵܕܵܐ
· ܐܲܚܢܲܢ ܒܵܥܝܲܚ ܕܬܘܼܪܵܨܹܐ ܬܲܚܡܸܢܝܼ ܒܘܼܬ ܣܢܝܼܩܘܼܝܵܬܹܐ ܕܫܲܘܬܦܵܢܹܐ ܘܕܐ݃ܢܵܫܹܐ ܕܡܼܢ ܟܢܘܼܫܝܵܬܹܐ ܕ CALD ܕܐܝܼܬܠܗܘܿܢ ܡܥܲܘܟ݂ܘܼܬܵܐ. 
· ܐܲܚܢܲܢ ܒܸܕ ܣܲܟܸܡܲܚ ܘܡܲܦܠܸܚܲܚ ܠܫܘܼܚܠܵܦܹܐ ܩܵܐ ܕܐܵܢܝܼ ܗܵܘܝܼ ܡܩܲܘܝܵܢܹܐ (ܠܵܐ ܫܲܚܠܸܦܝܼ) ܥܲܡ ܚܸܙܘܵܐ ܕܣܬܪܵܬܝܼܓ̰ܵܐ ܕ CALD.
· ܐܲܚܢܲܢ ܒܸܥܒܼܵܕܵܐ ܝܘܲܚ ܬܢܵܝܬܵܐ ܕܓܲܫܲܩܬܵܐ ܥܲܠ ܕܵܐܟܼܝܼ ܡܲܦܠܸܚܲܚ ܠܥܒܼܵܕܹܐ ܕܣܬܪܵܬܝܼܓ̰ܵܐ. 
· ܐܲܚܢܲܢ ܒܲܠܟܵܐ ܕܨܲܦܲܚܠܗܘܿܢ ܚܲܕܟܡܵܐ ܥܒܼܵܕܹܐ ܡܼܢ ܢܸܣܝܵܢܲܢ ܕܣܬܪܵܬܝܼܓ̰ܵܐ ܘܚܘܼܛܵܛܵܐ ܕܥܒ݂ܵܕܵܐ ܕ CALD ܕܓܵܘ ܡܸܬܚܵܐ ܕ 12 ܝܲܪܚܹܐ ܥܒܼܝܼܪܹܐ.
· ܐܲܚܢܲܢ ܒܸܕ ܦܵܠܚܲܚ ܥܲܡ ܕܵܣܬܵܐ ܡܗܲܕܝܵܢܬܵܐ ܒܲܪܵܝܬܵܐ ܘܕܵܣܬܵܐ ܡܗܲܕܝܵܢܬܵܐ ܓܵܘܵܝܬܵܐ ܕ CALD ܩܵܐ ܕܐܲܝܵܐ ܬܢܵܝܬܵܐ ܕܓܲܫܲܩܬܵܐ. 
· ܐܲܚܢܲܢ ܒܸܕ ܫܲܪܸܟܲܚܠܗܘܿܢ ܦܠܵܛܹܐ.
[bookmark: _mqd37b6vtvjd]ܦܠܵܚܬܵܐ ܓܵܘ ܫܘܼܠܛܵܢܵܐ
ܩܵܐ ܚܲܕܟܡܵܐ ܥܒܼܵܕܹܐ، ܐܲܚܢܲܢ ܦܠܝܼܚܠܲܢ ܥܲܡ ܡܲܟܼܬܒܼܹܐ ܘܘܲܟܝܼܠܘܵܬܹܐ ܕܫܘܼܠܛܵܢܵܐ ܒܸܚܒܼܵܫܵܐ:
· ܣܝܼܥܬܵܐ ܕܛܵܒܼܘܼܬܵܐ ܘܢܵܛܘܿܪܘܼܝܵܬܹܐ ܕ NDIS (NDIS Quality and Safeguards Commission( (NDIS Commission)
· ܡܦܲܪܢܣܵܢܘܼܬܵܐ ܕܚܸܠܡܲܬܹܐ ܫܲܘܬܵܦܵܝܹܐ
· ܡܦܲܪܢܣܵܢܘܼܬܵܐ ܕܨܒܼܘܼܝܵܬܹܐ ܐܲܬܪܵܝܹܐ. 
ܚܘܼܛܵܛܹܐ ܕܦܘܼܠܚܵܢܵܐ ܦܪܝܼܫܹܐ ܕܕܝܼܲܝܗܝ ܘܡܲܒܘܼܥܹܐ ܡܲܥܢܵܝܲܗܝ ܝܼܗܘܵܐ ܕܚܲܕܟܡܵܐ ܥܒܼܵܕܹܐ ܫܘܼܪܹܐܠܗܘܿܢ ܒܵܬ݇ܪ ܚܘܼܛܵܛܵܐ ܕܥܒܼܵܕܵܐ.
ܐܲܚܢܲܢ ܓ̰ܡܝܼܥܠܲܢ ܥܲܡ Services Australia ܩܵܐ ܕܝܵܠܦܲܚ ܡܼܢ ܢܸܣܝܵܢܲܝܗܝ ܕܦܠܵܚܬܵܐ ܥܲܡ ܟܢܘܼܫܝܵܬܹܐ ܕ CALD ܘܓܵܘ ܟܠܹܗ ܫܘܼܠܛܵܢܵܐ.
[bookmark: _qiux4ehkpklk]ܐܲܚܢܲܢ ܒܸܕ ܦܵܝܫܲܚ ܦܠܵܚܵܐ ܥܲܡ ܦܸܢܝܵܬܹܐ ܐ݇ܚܹܪ݇ܢܹܐ ܕܫܘܼܠܛܵܢܵܐ ܩܵܐ ܕܡܲܫܟܼܲܚ ܐܘܼܪܚܵܬܹܐ ܘܐܵܙܲܠ݇ܚ ܠܵܩܵܕ݇ܡܵܐ ܒܥܒܼܵܕܹܐ.
[bookmark: _7wua1h3ty4jq]

ܚܲܝܠܵܐ ܕܦܘܼܠܚܵܢܵܐ ܘܒܵܨܘܿܪܘܼܝܵܬܹܐ ܕܫܘܼܩܵܐ
ܐܲܚܢܲܢ ܚܙܹܐܠܲܢ ܠܣܢܝܼܩܘܼܬܵܐ ܠܕܪܵܫܵܐ ܒܵܨܘܿܪܘܼܬܵܐ ܕܬܲܪܓܡܵܢܹܐ ܡܫܘܼܪܸܪܹܐ ܐܲܬܪܵܢܵܐܝܼܬ ܩܵܐ ܪܵܒܵܐ ܠܸܫܵܢܹܐ ܒܸܚܒܼܵܫܵܐ Auslan. ܐܲܚܢܲܢ ܒܝܼܕܵܥܵܐ ܝܘܲܚ ܕܐܲܝܵܐ ܡܲܒܪܘܼܝܹܐ ܝܠܵܗܿ ܬܘܼܪܩܵܠܹܐ ܠܡܛܵܝܬܵܐ ܠ NDIS ܘܠܡܲܦܠܲܚܬܵܐ ܕܚܘܼܛܵܛܹܐ ܕ NDIS.
[bookmark: _mdek8qsgtdjw]NDIA ܐܝܼܬܠܵܗܿ ܐܘܼܪܚܵܬܹܐ ܡܩܘܼܝܸܨܹܐ ܠܥܒܼܵܕܵܐ ܟܵܐܪ ܥܲܠ ܓܘܼܒܼܪܘܼܬܵܐ ܕܐܵܗܵܐ ܚܲܝܠܵܐ ܕܦܘܼܠܚܵܢܵܐ. ܐܝܼܢܵܐ ܐܲܚܢܲܢ ܠܹܐ ܫܵܠܲܚ ܡ̣ܢ ܠܚܙܵܝܵܐ ܕܵܐܟܼܝܼ ܡܵܨܲܚ ܕܗܲܝܸܪܲܚ ܩܵܐ ܚܲܝܠܵܐ ܕܦܘܼܠܚܵܢܵܐ ܗܵܫܵܝܵܐ ܕܬܲܪܓܡܵܢܹܐ ܕܦܲܪܡܹܐ ܩܵܐ NDIS.
ܓܕܝܼܡܘܼܬܵܐ ܕܪܚܵܫܬܵܐ ܠܵܩܵܕ݇ܡܵܐ
ܬܲܫܪܵܪܵܐ ܫܲܢ݇ܬܵܝܵܐ ܡܲܚܙܘܼܝܹܐ ܝܠܹܗ ܪܚܵܫܬܵܐ ܠܵܩܵܕ݇ܡܵܐ ܕܦܠܵܛܹܐ ܕܩܵܐ ܡܸܬܚܵܐ ܟܸܪܝܵܐ ܕܥܸܕܵܢܵܐ ܓܵܘ ܣܬܪܵܬܝܼܓ̰ܵܐ ܕ CALD ܘܚܘܼܛܵܛܵܐ ܕܥܒܼܵܕܵܐ ܒܣܝܼܩܘܿܡܵܐ ܕ 30 ܢܝܼܣܵܢ 2025. ܐܲܢܹܐ ܝܼܢܵܐ ܢܝܼܫܹܐ ܕܐܲܚܢܲܢ ܒܵܥܝܲܚ ܕܡܵܛܲܚܠܗܘܿܢ ܓܵܘ ܡܸܬܚܵܐ ܕ 2 ܫܸܢܹܐ ܩܲܕܡܵܝܹܐ ܕܣܬܪܵܬܝܼܓ̰ܵܐ.
[bookmark: _kev4zm1a5vj]ܡܼܢ ܕܐܲܢܹܐ ܦܠܵܛܹܐ ܡܼܢ ܐܵܢܝܼ 28 ܥܒܼܵܕܹܐ ܕܓܵܘ ܚܘܼܛܵܛܵܐ ܕܥܒܼܵܕܵܐ ܕ CALD:
· ܐܲܚܢܲܢ ܬܘܼܡܸܡܠܲܢ 1.
· ܐܲܚܢܲܢ ܫܘܼܪܹܐܠܲܢ ܦܠܵܚܵܐ ܥܲܠ 15.
· ܐܲܚܢܲܢ ܠܵܐ ܝܘܲܚ ܫܘܼܪܝܹܐ ܦܠܵܚܵܐ ܥܲܠ 12.
[bookmark: _dlz4a9rc9n0s]ܐܲܚܢܲܢ ܐܝܼܬܠܲܢ ܚܲܕܲܬܝܵܬܹܐ ܕܐܲܝܟܲܢܵܝܘܼܬܵܐ ܩܵܐ ܟܠܚܲܕ ܥܒܼܵܕܵܐ ܓܵܘ ܬܲܫܪܵܪܵܐ ܟܡܝܼܠܵܐ ܥܲܠ ܐܸܢܬܸܪܢܸܬ.
ܣܲܚܒܸܪܘܼܢ ܠܫܲܘܦܵܐ www.ndis.gov.au/strategies/cultural-and-linguistic-diversity-strategy ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ:
· ܣܬܪܵܬܝܼܓ̰ܵܐ ܕ CALD ܕ 2024 ܗܲܠ 2028
· ܚܘܼܛܵܛܵܐ ܕܥܒܼܵܕܵܐ ܕܣܬܪܵܬܝܼܓ̰ܵܐ ܕ CALD
· ܬܲܫܪܵܪܵܐ ܫܲܢ݇ܬܵܝܵܐ ܕܣܬܪܵܬܝܼܓ̰ܵܐ ܕ CALD ܕܫܹܢ݇ܬܵܐ 2025.

